
Lista e shkurtimeve 

 

 

AML   Anti-Money Laundering 

AMLD  EU Money Laundering Directive 

BB  Banka Botërore 

BE  Bashkimi Europian 

CFT   Countering the Financing of Terrorism 

DPPP  Drejtoria për Parandalimin e Pastrimit të Parave 

EOIR   Transparency and Exchange of Information on Request (Shkëmbimi i 

Informacionit me Kërkesë)  

FATF  Financial Action Task Force (Grupi i punës për veprimin financiar) 

ILDKPKI Inspektorati i Lartë i Deklarimit dhe Kontrollit të Pasurive dhe Konfliktit të 

Interesit 

OECD Organisation for Economic Co-operation and Development Organization 

(Organizata për Bashkëpunim dhe Zhvillim Ekonomik) 

OPG  Open Government Partnership 

PP  Pronarët Përfitues  

QKB  Qendra Kombëtare e Biznesit 

RPP  Regjistri i Pronarëve Përfitues 

TPP  Transparenca e Pronarit Përfitues 

VKM  Vendimi i Këshillit të Ministrave 

SOC  Kompani me Zotërim Publik / State Owned Corporates 

Përmbledhje  
Transparenca mbi pronësinë e bizneseve është konsideruar thelbësore për të luftuar krimet 

financiare, si pastrimi i parave, financimi i terrorizmit dhe shmangia e taksave. Gjithashtu, 

është një instrument kundër kleptokratëve pasi mundëson monitorimin, ekspozimin dhe 

sekuestrimin e fitimeve të paligjshme si në vendet burimore ashtu edhe në ato të destinacionit, 

e për rrjedhojë ndikon në demokracinë reale të një vendi. Shqipëria, në angazhimet e saj për 

përmbushjen e standardeve ndërkombëtare dhe kërkesave për anëtarësim në Bashkimin 

Europian, që prej vitit 2020 ka ndërtuar kuadrin ligjor dhe nënligjor që mundëson 

transparencën e pronarëve përfitues si dhe ka funksional Regjistrin e Pronarëve Përfitues 

(RPP). Ky regjistër mundëson identifikimin dhe transparencën të Pronarëve të fshehur 

nëpërmjet firmave guackë “ shell” dhe “offshore”. 

Qëllimi i këtij dokumenti është të identifikojë e analizojë problematikat dhe të adresojë sfidat 

e krijimit, zbatimit të legjislacionit RPP, si dhe përdorimin e tij. Ky dokument është hartuar 

duke hulumtuar dinamikën e miratimit të kuadrit ligjor dhe rregullator të regjistrit, si dhe 

procedurat për të siguruar transparencë për palët e interesuar, përputhshmëri me standardet 

ndërkombëtare dhe llogaridhënie. 

Hulumtimi analitik i dinamikave të konsolidimit të kuadrit ligjor dhe qeverisës së RPP në 

Shqipëri dhe krahasimi me eksperiencat e vendeve të tjera kryesisht evropiane është bazuar në 

studimin e burimeve dokumentare të institucioneve ndërkombëtare si OECD, BB, Open 

Ownership dhe kombëtare, duke synuar identifikimin shkallën e integrimit dhe specifikat e 

kuadrit ligjor dhe institucional të transparencës së PP. 

Në përfundim të këtij dokumenti adresohen sfidat për një sistem eficient ligjor dhe qeverisës 

së transparencës së pronarëve përfitues direkt dhe indirekt, si dhe konkludohen me 

rekomandime konkrete për politikbërësit dhe ekzekutivin shqiptar. 

 

I. Transparenca e pronarëve përfitues dhe Regjistri 
 

Për të mundësuar një vlerësim objektiv të eficiencës së kuadrit ligjor dhe qeverisës të regjistrit 

të PP,  është i rëndësishëm një vështrim historik i dinamikës së ndërtimit dhe konsolidimit të 

kuadrit rregullativ dhe institucional në planin ndërkombëtar.  

I.1. Dinamika historike e transparencës së pronarëve përfitues 
Aspektet e transparencës për pronarët përfitues kanë qenë objekt i rregullimit duke filluar me 

krijimin e Grupit të Punës për veprimin financiar (FATF) në vitin 1989. FATF u krijua për të 

luftuar pastrimin e parave dhe më vonë zgjeroi fokusin e saj për të përfshirë financimin e 

terrorizmit dhe krimet e tjera financiare. Kjo organizatë, në vitin 2003,  filloi të theksojë 

nevojën për transparencë në pronësinë përfituese për të parandaluar keqpërdorimin e 

strukturave korporative, duke publikuar rekomandimet e saj të para të detajuara, duke kërkuar 

që shtetet të sigurojnë që informacioni i saktë dhe i përditësuar mbi pronësinë përfituese të jetë 

i qasshëm për autoritetet. Ekziston një lidhje e qartë midis rrjedhave financiare të paligjshme 

dhe strukturës së kompanive. Organizata për Bashkëpunim dhe Zhvillim Ekonomik (OECD, 



 

6 
 

2001) ka vërejtur se pothuajse çdo krim ekonomik përfshin 

keqpërdorimin e mjeteve koorporative1. Kështu, BB2 (2011) raporton se 150 nga 213 raste, pra 

70% e rasteve të korrupsionit të madh të hetuara përfshinin përdorimin e formave të organizimit 

të biznesit për të fshehur pronësinë përfituesve dhe burimin e vërtetë të fondeve.  

Në këtë kontekst, në vitin 2015, Bashkimi Evropian (BE) prezantoi Direktivën e 4-të (4 

AMLD), e cila kërkonte nga vendet anëtare të BE-së të mbledhin dhe mbajnë informacion mbi 

pronësinë përfituese dhe ta bëjnë atë të qasshëm për autoritetet. Ekspozimet si Panama Papers3 

(2016), Paradise Papers4 (2017) dhe Pandora Papers5 (2021) zbuluan mënyrat se si strukturat e 

errëta të pronësisë përdoreshin për të fshehur pasuri, shmangur taksat dhe lehtësuar 

korrupsionin. Këto skandale rritën ndjeshëm ndërgjegjësimin global dhe përshpejtuan kërkesat 

për transparencë. Bazuar në këto eksperienca negative, BE rishikoi dhe konsolidoi Direktivën 

e 4-të6, duke gjeneruar Direktivën e 5-të (5AMLD) duke kërkuar që regjistrat e pronësisë 

përfituese të jenë të qasshëm për publikun në vendet anëtare. 

Lufta në Ukrainë dhe sanksionet e mëvonshme ndaj oligarkëve rus nxorën në pah përdorimin 

e strukturave të papërcaktuara të pronësisë për të fshehur pasuritë nga kontrolli. Në mënyrë të 

vazhdueshme, organizata ndërkombëtare si FATF, BB dhe OECD vazhdojnë të monitorojnë 

dhe vlerësojnë progresin e vendeve në zbatimin e masave të transparencës së pronësisë 

përfituese. Mosrespektimi i standardeve ndërkombëtare mund të çojë në sanksione, dëmtim të 

reputacionit ose humbje të aksesit në sistemet financiare ndërkombëtare.  

Faktorët nxitës për transparencë janë rritur në mënyrë progresive me rritjen e ndërgjegjësimit 

dhe të kujdesit global mbi krimet financiare, me politikat e organizatave ndërkombëtare, që 

rishikojnë rregullisht kërkesat e tyre në përgjigje të kërcënimeve dhe zhvillimeve teknologjike. 

I.2. Transparenca dhe Regjistri i Pronarëve Përfitues 
Në referencë të publikimeve, TPP konsiderohet si politika e deklarimit sistematik dhe të 

menjëhershëm të individëve që në fakt zotërojnë, kontrollojnë ose përfitojnë nga një kompani, 

trust apo strukturë tjetër juridike në një regjistër qendror të administruar nga qeveria7. 

Kryesisht, ky proces realizohet përmes legjislacionit që kërkon nga kompanitë dhe entitetet e 

tjera juridike të identifikojnë pronarët e tyre përfitues. Ky informacion duhet të administrohet 

nga një agjenci qeveritare. 

 Këta individë njihen si pronarë përfitues, të cilët drejtpërdrejt ose tërthorazi zotërojnë ose 

kontrollojnë një përqindje të rëndësishme të aksioneve ose të drejtave të votës së një kompanie 

(pragu maksimal është 25%8). Pra, personi që përfiton financiarisht nga operacionet ose 

                                                           
1 OECD (2001): Behind the Corporate Veil: Using Corporate Entities for Illicit Purposes.  
2 World Bank Publications (2011): The Puppet Masters: How the Corrupt Use Legal Structures to Hide Stolen 

Assets and What to do About It. 
3 https://www.icij.org/investigations/panama-papers/ 
4 https://www.icij.org/investigations/paradise-papers/ 
5 https://www.icij.org/investigations/pandora-papers/ 
6 https://eur-lex.europa.eu/legal-content/EN/TXT/PDF/?uri=OJ:JOL_2015_141_R_0003&from=ES 
7 https://www.ndi.org/sites/default/files/BENEFICIAL%20OWNERSHIP%20TRANSPARENCY.pdf 
8 http://www.fatf-gafi.org/publications/FATFrecommendations/guidance-beneficial-ownership-legal-

persons.html 

https://www.icij.org/investigations/panama-papers/
https://www.icij.org/investigations/paradise-papers/
https://www.icij.org/investigations/pandora-papers/
https://eur-lex.europa.eu/legal-content/EN/TXT/PDF/?uri=OJ:JOL_2015_141_R_0003&from=ES
https://www.ndi.org/sites/default/files/BENEFICIAL%20OWNERSHIP%20TRANSPARENCY.pdf
http://www.fatf-gafi.org/publications/FATFrecommendations/guidance-beneficial-ownership-legal-persons.html
http://www.fatf-gafi.org/publications/FATFrecommendations/guidance-beneficial-ownership-legal-persons.html

aktivitetet e një entiteti, edhe nëse nuk është zyrtarisht i listuar si 

pronar9. Këta individë zotërojnë të drejtën përfundimtare mbi një pjesë të të ardhurave ose 

pasurive të biznesit dhe kanë autoritetin për të kontrolluar aktivitetet e tij ose për të përfituar 

ndjeshëm nga pasuritë e tij.  

Ky informacion zakonisht mblidhet, verifikohet dhe vihet në dispozicion të autoriteteve, një 

grupi përdoruesish ose publikut të gjerë (NDI&OO, 2024). Pra koncepti i transparencës së 

pronarëve përfitues synon të sigurojë që identitetet e PP të mos fshihen midis rreshtave të 

entiteteve koorporative ose juridike. 

Në përgjithësi, të gjithë dokumentet e gjeneruara nga organizatat ndërkombëtare (OO, 2021) 

të interesuara në aspektet e TPP kanë theksuar rëndësinë e këtij procesi për luftën ndaj krimeve 

financiare nëpërmjet parandalimit të aktiviteteve të paligjshme si pastrimi i parave, financimi 

i terrorizmit, evazioni fiskal dhe korrupsioni duke ekspozuar individët  që janë pas strukturave 

të ndërlikuara të pronësisë. Gjithashtu, rritja e besimit në sistemet financiare dhe të biznesit 

duke reduktuar anonimitetin dhe promovuar sjelljen e përgjegjshme të entiteteve të biznesit 

dhe korporatave, si dhe forcimi i llogaridhënies janë aspekte të tjera të rëndësishme. Organizata 

si FATF dhe BE mbështesin transparencën e pronësisë përfituese si një standard global për 

qeverisje të mirë dhe integritet financiar. Një numër në rritje i juridiksioneve, më shumë se 100 

vende janë angazhuar për TPP10. 

Duke përdorur zinxhirë të ndërlikuar kompanish, fondacionesh, partneritetesh, trustesh dhe 

subjekte të ngjashme përtej juridiksioneve, identiteti i vërtetë i atyre që kontrollojnë 

përfundimisht pasuritë, pra pronarët përfitues, mbetet i fshehur. Ky anonimitet mund të 

amplifikohet më tej përmes mekanizmave si aksionet bartëse, aksionarët dhe drejtorët në emër, 

si dhe përdorimi strategjik i subjekteve si kompanitë guaskë dhe korporatat joaktive. Si rezultat, 

aftësia e autoriteteve tatimore dhe agjencive të tjera të zbatimit të ligjit për të identifikuar 

pronarët përfitues të vërtetë është penguar ndjeshëm (OECD, 2024).  

Vende të ndryshme kanë miratuar mekanizma të ndryshëm për të arritur transparencën e 

pronarëve përfitues. Këto përfshijnë: krijimin e regjistrave qendrorë të pronarëve përfitues; 

kërkesat për raportim dhe “due diligence” për institucionet financiare dhe bizneset; vendosjen 

e dënimeve për mos zbulimin ose dhënien e informacionit të rremë. Standardet e FATF11 

kërkojnë që sanksionet të jenë parandaluese, efektive dhe proporcionale, duke lejuar 

interpretimin në kontekstet specifike të secilit vend.  

I.3. Regjistri i Pronarit Përfitues 
Referuar rekomandimeve të FATF12, qasja e regjistrit qendror  njihet gjithnjë e më shumë si 

një mënyrë efektive për të menaxhuar informacionin mbi pronarin përfitues. Kjo qasje përfshin 

krijimin e një sistemi të centralizuar për mbajtjen e informacionit mbi pronarët përfitues të të 

                                                           
9 https://knowledgehub.transparency.org/assets/uploads/helpdesk/Beneficial-ownership-registers_2020_PR.pdf 
10 https://www.openownership.org/en/publications/guide-to-implementing-beneficial-ownership-transparency/ 
11https://www.fatf-gafi.org/content/dam/fatf-

gafi/recommendations/FATF%20Recommendations%202012.pdf.coredownload.inline.pdf 
12https://www.fatf-gafi.org/content/dam/fatf-

gafi/recommendations/FATF%20Recommendations%202012.pdf.coredownload.inline.pdf 

 

https://knowledgehub.transparency.org/assets/uploads/helpdesk/Beneficial-ownership-registers_2020_PR.pdf
https://www.openownership.org/en/publications/guide-to-implementing-beneficial-ownership-transparency/
https://www.fatf-gafi.org/content/dam/fatf-gafi/recommendations/FATF%20Recommendations%202012.pdf.coredownload.inline.pdf
https://www.fatf-gafi.org/content/dam/fatf-gafi/recommendations/FATF%20Recommendations%202012.pdf.coredownload.inline.pdf
https://www.fatf-gafi.org/content/dam/fatf-gafi/recommendations/FATF%20Recommendations%202012.pdf.coredownload.inline.pdf
https://www.fatf-gafi.org/content/dam/fatf-gafi/recommendations/FATF%20Recommendations%202012.pdf.coredownload.inline.pdf

gjitha subjekteve dhe strukturave juridike përkatëse. Brenda këtij 

sistemi, subjektet janë të detyruara të identifikojnë pronarët e tyre përfitues dhe të raportojnë 

këtë informacion në një regjistër qendror. Kjo qasje redukton fragmentimin, rrit aksesin dhe 

përputhet me standardet globale. Megjithatë, suksesi i saj varet nga zbatimi rigoroz, mbikëqyrja 

dhe përditësimi i vazhdueshëm i kornizës ligjore dhe rregullative. Edhe pse më shumë se 120 

vende kanë bërë angazhime për të krijuar RPP, zbatimi mbetet nën 50 për qind13. 

Rekomandimi 24 (i përditësuar, 2023) i FATF inkurajon juridiksionet të adoptojnë një regjistër 

qendror, por njëkohësisht duhen të merren në konsideratë sfidat e kësaj metode të cilat 

konsistojnë në: 

 Cilësinë dhe saktësinë e të dhënave: efektiviteti i regjistrit qendror varet nga sigurimi që të 

dhënat e raportuara janë të sakta dhe të përditësuara rregullisht; 

 Kërkesat për burime: krijimi dhe mirëmbajtja e një sistemi të tillë kërkon burime financiare 

dhe teknike të konsiderueshme; 

 Mbikëqyrja dhe zbatimi: autoritetet duhet të zbatojnë përputhshmërinë, të monitorojnë 

saktësinë dhe të adresojnë mospërputhjet me sanksione përkatëse; 

 Praktikat më të mira: integrimi me Kornizat AML/CFT si dhe përdorimi i informacionit 

nga sistemet kundër pastrimit të parave për të kontrolluar përputhshmërinë e të dhënave; 

 Digjitalizimi: shumë juridiksione kanë kaluar drejt regjistrave të digjitalizuar, duke 

përmirësuar efikasitetin dhe qasjen për palët e autorizuara;  

 Qasja e shumëfishtë: kombinimi i qasjes së regjistrit qendror me mekanizma të tjerë (p.sh., 

AML/CFT, administrata tatimore) përmirëson efektivitetin e përgjithshëm. 

Eksperiencat e vendeve që përdorin qasjen e regjistrit qendror kanë treguar se kanë parë 

përmirësime në akses në informacion, si dhe janë më të përgatitura për të përmbushur 

standardet e shkëmbimit të informacionit midis institucioneve sipas kërkesës14 (Transparency 

and Exchange of information upon request, EOIR). Por, aspekti i shkallës së aksesit në 

informacionin e RPP nga ana e publikut ka qenë e debatueshme, si dhe ka patur një trajtim 

gjyqësor15 nga Gjykata Evropiane e Drejtësisë në nëntor 2022, në të cilën argumentohet se 

aksesi i hapur për publikun ishte disproporcionale dhe një shkelje e privatësisë. Pas vendimit 

të fundit të Gjykatës së Drejtësisë, deputetët e Parlamentit Evropian16 “vendosën që personat 

me interes legjitim, si gazetarët, reporterët, çdo media tjetër, organizatat e shoqërisë civile, 

institucionet e arsimit të lartë, të kenë të drejtë të kenë qasje në regjistër, duke përfshirë edhe 

regjistrat qendrorë të ndërlidhur. E drejta e tyre për qasje do të jetë e vlefshme për të paktën 

dy vjet e gjysmë. Shtetet anëtare do ta rinovojnë automatikisht qasjen, por gjithashtu mund ta 

revokojnë ose pezullojnë atë nëse keqpërdoret”. 

                                                           
13 World Bank Document 
14 https://www.oecd.org/en/publications/beneficial-ownership-and-tax-transparency-implementation-and-

remaining-challenges_f95790b1-en.html 
15 Beneficial Ownership Registers 2.0: What Can Be Expe... 
16 New EU measures against money laundering and terrorist financing | News | European Parliament Following 

the latest Court of Justice ruling, MEPs decided that persons with legitimate interest, such as journalists, 

reporters, any other medias, civil society organisations, higher education institutions, should be able to access 

the register, including the interconnected central registers. Their access right will be valid for at least two and a 

half years. Member states will automatically renew access but also revoke it or suspend if it is abused. 

https://openknowledge.worldbank.org/server/api/core/bitstreams/fea074cb-e6a4-4ebe-8348-6cd151d2f424/content
https://www.oecd.org/en/publications/beneficial-ownership-and-tax-transparency-implementation-and-remaining-challenges_f95790b1-en.html
https://www.oecd.org/en/publications/beneficial-ownership-and-tax-transparency-implementation-and-remaining-challenges_f95790b1-en.html
https://www.ifcreview.com/articles/2024/january/beneficial-ownership-registers-20-what-can-be-expected-after-the-european-court-of-justice-decision-of-22-november-2022/?utm_source=chatgpt.com
https://www.europarl.europa.eu/news/en/press-room/20230327IPR78511/new-eu-measures-against-money-laundering-and-terrorist-financing

II. Transparenca e pronarëve përfitues në 

Shqipëri, probleme dhe sfida 
 

Në Shqipëri mundësohej identifikimi i pronarëve “direkt” nëpërmjet Regjistrit të Hapur të 

Biznesit. Kërkesa për një Regjistër mbi PP erdhi si pjesë e përpjekjeve të vendit për të dalë nga 

Lista Gri e FATF17. Për këtë arsye, Komiteti i Ekspertëve për Vlerësimin e Masave Kundër 

Pastrimit të Parave dhe Financimit të Terrorizmit (MON EYVAL) rekomandoi ngritjen e një 

regjistri i cili do të bëjë të mundur regjistrimin e pronarëve real përfitues18.  

II.1. Kuadri ligjor dhe institucional i Regjistrit së pronarit përfitues në Shqipëri 
Në Shqipëri, kuadri ligjor dhe nënligjor19 lidhur me konceptin e pronarit përfitues është 

miratuar në përputhje me standardet ndërkombëtare për parandalimin e pastrimit të parave dhe 

financimit të terrorizmit.  

Më konkretisht, nga pikëpamja e dinamikës kronologjike baza ligjore dhe nënligjore kryesore 

që mundësojnë Transparencën dhe ngritjen e Regjistrit të PP konsiston në: Ligji nr. 112/2020 

"Për Regjistrin e Pronarëve Përfitues", i cili vendosi bazat për identifikimin, regjistrimin dhe 

mbajtjen e të dhënave të pronarëve përfitues të subjekteve juridike dhe entiteteve të tjera; Ligji 

nr. 9901/2008, i ndryshuar, "Për tregtarët dhe shoqëritë tregtare", i cili përfshin dispozita mbi 

transparencën e strukturave të pronësisë dhe menaxhimit të shoqërive tregtare; Ligji nr. 

9917/2008, i ndryshuar, "Për parandalimin e pastrimit të parave dhe financimit të terrorizmit", 

i cili përcakton detyrimet për identifikimin dhe raportimin e pronarëve përfitues nga subjektet 

e raportimit, përfshirë institucionet financiare dhe subjektet e tjera.  

Gjatë zbatimit të Ligjit nr. 112/2020 “Për Regjistrin e Pronarëve Përfitues” dhe pas aktivizimit 

të regjistrit të pronarëve përfitues në shkurt 2021 u konstatuan vështirësi nga subjektet 

raportuese për regjistrimin dhe saktësimin të dhënave të PP. Paqartësia dhe problematikat20 e 

identifikuara u adresuan në amendimet e ligjit në janar të viti 2022. Më 27 janar 2022, Kuvendi 

i Shqipërisë miratoi Ligjin nr. 6/202221 për Ndryshimet dhe Shtesat në Ligjin nr. 112/2020, për 

RPP. Ndryshimet ligjore adresuan çështjet e zbatueshmërisë, përfshirë përshtatjen e gjobave, 

plotësimin automatik të informacioneve për pronësinë të deklaruara nga databaza të tjera, 

zgjatjen e afatit për raportimin e ndryshimeve në 40 ditë, dhe dhënien e fuqisë për QKB për të 

pezulluar regjistrimin e një kompanie për shkak të mosrespektimit22 (IRI,2024). Gjithashtu, u 

konstatua që ligji i 2020-ës nuk ishte konsultuar me grupe të interesit, shoqata të biznesit dhe 

aktorë të shoqërisë civile. 

                                                           
17 FATF e futi Shqipërinë në listën gri në shkurt 2020 
18 https://www.coe.int/en/web/corruption/-/advice-to-albanian-authorities-on-establishment-of-a-registry-of-

beneficial-ownership 
19 https://qkb.gov.al/legjislacioni/legjislacioni-p%C3%ABr-regjistrimin-e-pronarit-p%C3%ABrfitues/ 
20 https://kuvendiwebfiles.blob.core.windows.net/webfiles/20220328164024Komisioni%20Ligjeve%2025.1.%202022.pdf 
21 Ky ligj është përafruar pjesërisht me Direktivën (BE) 2015/849 të Parlamentit Europian dhe Këshillit, datë 

20.5.2015 “Për parandalimin e përdorimit të sistemit financiar për qëllime të pastrimit të parave ose financimit të 

terrorizmit. Numri CELEX 32015L0849, Fletorja Zyrtare e Bashkimit Europian, Seria L, nr.141, datë 5.6.2015, 

fq.73-117 
22 https://www.iri.org/resources/beneficial-ownership-transparency-a-roadmap-for-civil-society-non-

governmental-actors/ 

https://www.coe.int/en/web/corruption/-/advice-to-albanian-authorities-on-establishment-of-a-registry-of-beneficial-ownership
https://www.coe.int/en/web/corruption/-/advice-to-albanian-authorities-on-establishment-of-a-registry-of-beneficial-ownership
https://qkb.gov.al/legjislacioni/legjislacioni-p%C3%ABr-regjistrimin-e-pronarit-p%C3%ABrfitues/
https://kuvendiwebfiles.blob.core.windows.net/webfiles/20220328164024Komisioni%20Ligjeve%2025.1.%202022.pdf
https://www.iri.org/resources/beneficial-ownership-transparency-a-roadmap-for-civil-society-non-governmental-actors/
https://www.iri.org/resources/beneficial-ownership-transparency-a-roadmap-for-civil-society-non-governmental-actors/

Kjo baze ligjore është plotësuar dhe mund të bëhej e zbatueshme 

nëpërmjet akteve nënligjore. Një pasqyrim i plotë i akteve nënligjore që facilitojnë 

transparencën e pronarit përfitues si dhe funksionimin e regjistrit pasqyrohet në Shtojcën nr.1 

“Kuadri ligjor dhe rregullativ i Regjistrit të Pronarit Përfitues në Shqipëri” 

Ligji nr. 112/2020 “Për Regjistrin e Pronarëve Përfitues” parashikonte ngritjen e regjistrit23 të 

parë në Shqipëri, i cili është një regjistër i centralizuar, ku do të regjistroheshin të dhënat e 

pronarëve përftues për subjektet raportuese që ushtrojnë veprimtarinë në Republikën e 

Shqipërisë. Specifikisht neni 1 i ligjit shprehet se “Ky ligj rregullon përkufizimin e pronarit 

përfitues, subjektet e detyruara, të cilat duhet të regjistrojnë pronarët përfitues, krijimin, funksionimin 

dhe administrimin e Regjistrit të Pronarëve Përfitues, procedurën dhe mënyrën e regjistrimit e të 

mbajtjes së të dhënave të regjistruara të pronarëve përfitues, si dhe masat ndëshkuese në rast të mos 

regjistrimit të pronarëve përfitues.”  

Fusha e zbatimit24 të ligjit bazë është shumë e gjerë duke përfshirë “subjektet raportuese, personat 

juridikë të regjistruar në Republikën e Shqipërisë si më poshtë: a) shoqëritë më përgjegjësi të kufizuar; 

b) shoqëritë aksionare; c) shoqëritë kolektive; ç) shoqëritë komandite; d) zyrat e përfaqësimit dhe degët 

e shoqërive të huaja; dh) shoqëritë e kursim-kreditit dhe unionet e tyre; e) shoqëritë e bashkëpunimit 

të ndërsjellë; ë) shoqëritë e bashkëpunimit bujqësor; f) çdo subjekt tjetër juridik, i cili me ligj detyrohet 

të regjistrohet pranë QKB-së; g) organizatat jofitimprurëse, ku përfshihen fondacionet, shoqatat, 

qendrat, si dhe degët e organizatave jofitimprurëse të huaja, të regjistruara në regjistrin e organizatave 

jofitimprurëse në Republikën e Shqipërisë; gj) personat juridikë dhe ndërmarrjet, aksionarët e të cilëve, 

përveç institucioneve qendrore dhe/ose vendore të Republikës së Shqipërisë, janë edhe individë/persona 

juridikë të tjerë shqiptarë dhe/ose të huaj” 

Pronar përfitues25 është përcaktuar individi i cDi ka në pronësi ose kontrollon i fundit subjektin 

dhe/ose veprimtarinë. Kjo përfshin individët që: zotërojnë 25% ose më shumë të pronësisë ose 

të drejtave të votimit; ushtrojnë kontroll të rëndësishëm nëpërmjet mënyrave të tjera (p.sh., 

marrëveshje ose ndikim); përfitojnë në mënyrë të konsiderueshme nga aktivitetet e subjektit. 

Pra, ligji shqiptar i RPP ka përdorur si kufi minimal, pragun maksimal të rekomanduar nga 

FATF26. 

Referuar kuadrit ligjor institucioni përgjegjës për administrimin e drejtpërdrejte të RPP si dhe 

zbatimin e procedurave në zbatim të akteve ligjore dhe nënligjore  është Qendra Kombëtare e 

Biznesit (QKB). Ndërsa, autoritet kompetente27 që do të kenë akses elektronik të lirë28 janë 

DPPP, Banka e Shqipërisë, Drejtoria e Përgjithshme e Tatimeve, Autoriteti i Mbikëqyrjes 

Financiare, Drejtoria e Përgjithshme e Policisë së Shtetit, Prokuroria, Struktura e Posaçme 

Kundër Korrupsionit dhe Krimit të Organizuar (SPAK). 

                                                           
23 Referuar nenit 3, pika 8 e Ligjit “Regjistri i Pronarëve Përfitues” është një bazë të dhënash elektronike 

shtetërore, në të cilin regjistrohen të dhënat e pronarëve përfitues të subjekteve që kanë detyrimin e raportimit të 

tyre, që mbledh në kohë reale të dhënat e regjistruara në regjistrat respektiv shtetërorë të administruara nga 

institucionet shtetërore përkatëse, si dhe shërben si arkiv elektronik zyrtar dhe siguron transparencën në fushën 

e pronarëve përfitues” 
24 Ligji 112/2020, Neni 2, Pika 1 
25 Ligji 112/2020, Neni 3, Pika 1,2,3 
26https://www.fatf-gafi.org/content/dam/fatf-

gafi/recommendations/FATF%20Recommendations%202012.pdf.coredownload.inline.pdf 
27 Ligji 112/2020, Neni 3, Pika 7  
28 Ligji 112/2020, Neni 7, Pika 3 

https://www.fatf-gafi.org/content/dam/fatf-gafi/recommendations/FATF%20Recommendations%202012.pdf.coredownload.inline.pdf
https://www.fatf-gafi.org/content/dam/fatf-gafi/recommendations/FATF%20Recommendations%202012.pdf.coredownload.inline.pdf


 

11 
 

Detyrimet për subjektet juridike lidhen me identifikimin dhe 

regjistrimin e të dhënave të pronarëve përfitues, përditësimi i të dhënave sa herë që ndodhin 

ndryshime në strukturën e pronësisë, raportimi i të dhënave të sakta dhe të plota brenda afateve 

të përcaktuara.  

II.2. Problematikat dhe sfidat 

Nga analiza e dinamikës së kuadrit ligjor dhe nënligjor që rregullon TPP në Shqipëri, vihet re 

një proces i përmirësimit të kuadrit ligjor dhe nënligjor që rregullon funksionimin e RPP duke 

krijuar mundësi përshtatje me shkallën e ndërgjegjësimit të subjekteve raportuese. Megjithatë 

nga hulumtimi i realizuar nga IRI ( 2024) u identifikua mos përfshirjen e të gjithë aktorëve dhe 

faktorëve që do të mundësonin një kuadër ligjor të mirë menduar dhe të harmonizuar jo vetëm 

me standardet ndërkombëtare përkatëse por me të gjithë infrastrukturën ligjore dhe 

institucionale që operonin në vend në atë kohë. 

Që nga 30 qershori 2023, regjistri i pronarëve përfitues është i populluar29 me afërsisht 97,5% 

të personave juridikë dhe 94,75% të Organizatave Jo-Fitimprurëseve. Të dhënat e pronarëve 

përfitues në regjistër janë përdorur nga autoritetet kompetente si DPPP, AKK dhe AMF në masë 

të ndryshme.   

Gjithashtu, saktësia dhe verifikimi i saktësisë së të dhënave të paraqitura nga subjektet 

raportuese në lidhje me pronarin përfitues direkt apo indirekt, rregullohet nëpërmjet 

amendimeve të VKM nr. 108830 datë 24.12.2020. kuadri ligjor detyron subjektin raportues të 

paraqes një deklarata nga përfaqësuesi ligjor “ku të përshkruaj saktësisht hapat e ndërmarra 

për identifikimin si pronar përfitues individin..”. Por, nuk ka asnjë lloj parashtrimi në lidhje me 

procesin verifikues që QKB-ja mund të ndërmarrë. Referuar Raportit31 vjetor për vitin 2023 të 

QKB-së janë aplikuar penalitetet e duhura për mos përmbushje të detyrimit për të paraqitur 

informacionin e pronarëve përfitues, të cilat kanë pasur efekt korrigjues në kuptimin që 

subjektet e gjobitura më vonë kanë dhënë informacionin e tyre për pronarët përfitues. 

Gjithashtu, janë aplikuar sanksione administrative dhe rastet kur të dhënat e QKB-së janë 

korrigjuar në bazë të Urdhrave të Gjykatës. 

 

III. Konkluzione dhe Rekomandime  
 

RPP është një mjet i rëndësishëm për promovimin e transparencës dhe luftimin e krimeve 

financiare. Sikurse është artikuluar në disa raporte të institucioneve të ndërkombëtare Shqipëria 

ka një Regjistër publik funksional të PP, duke bërë pjesë tek vendet që kanë realizuar reformën 

e transparencës së pronarëve përfitues. Kuadri ligjor dhe aktet nënligjore janë hartuar në zbatim 

të Direktivave së BE-së dhe rekomandimet e FATF, si dhe Regjistri është operacional. Më 

                                                           
29 Raport Vjetor per Regjistrin Tregtar, Regjistrin e Leje, Licencave dhe Autorizimeve dhe Regjistrin e Pronarit 

Perfitues 2023.pdf 
30 VKM nr.273 datë 12.05.2021 dhe VKM nr.328 datë 18.05.2022 
31 Raport Vjetor per Regjistrin Tregtar, Regjistrin e Leje, Licencave dhe Autorizimeve dhe Regjistrin e Pronarit 

Perfitues 2023.pdf 

https://qkb.gov.al/media/38391/Raport%20Vjetor%20per%20Regjistrin%20Tregtar,%20Regjistrin%20e%20Leje,%20Licencave%20dhe%20Autorizimeve%20dhe%20Regjistrin%20e%20Pronarit%20Perfitues%202023.pdf
https://qkb.gov.al/media/38391/Raport%20Vjetor%20per%20Regjistrin%20Tregtar,%20Regjistrin%20e%20Leje,%20Licencave%20dhe%20Autorizimeve%20dhe%20Regjistrin%20e%20Pronarit%20Perfitues%202023.pdf
https://qkb.gov.al/media/38391/Raport%20Vjetor%20per%20Regjistrin%20Tregtar,%20Regjistrin%20e%20Leje,%20Licencave%20dhe%20Autorizimeve%20dhe%20Regjistrin%20e%20Pronarit%20Perfitues%202023.pdf
https://qkb.gov.al/media/38391/Raport%20Vjetor%20per%20Regjistrin%20Tregtar,%20Regjistrin%20e%20Leje,%20Licencave%20dhe%20Autorizimeve%20dhe%20Regjistrin%20e%20Pronarit%20Perfitues%202023.pdf

shumë se sfidë në zbatim Shqipëria ka nevojë të ruaj këtë 

model ligjor, të vijojë zbatimin rigoroz dhe të përmirësojë disa element të legjislacionit. 

Procesi i hartimit dhe i vendosjes në fuqi të kuadri ligjor dhe aktet nënligjore ka qenë e 

shpejtuar dhe u identifikua mungesa e përfshirjes së shoqërisë civile dhe palët e interesit. 

Efektet e këtij procesi të përshpejtuar argumentojnë frekuencën e ndryshimeve të akteve ligjore 

dhe nënligjore, të cilat synuan ndërgjegjësimin e subjekteve të detyruara që duhet të 

regjistrohen në RPP, duke zgjatur afatin e regjistrimit, duke futur regjistrimin e njëkohshëm të 

Pronarit Përfitues së bashku me krijimin e subjektit të detyruar, rritjen e disa gjobave në rast të 

mosrespektimit të kërkesave ligjore, etj.  

Referuar ligjit bazë 112/2020, i ndryshuar, pragu për raportimin e pronësisë përfituese si kusht 

detyrues është vendosur në nivelin 25% të pronësisë ose të kontrollit për pronësinë direkte. Ky 

kusht është pjesërisht në përputhje me rekomandimin 24 të FATF32, i cili i referohet këtij niveli 

si një kufi maksimal, por specifikash rekomandohen që të aplikohen nivele me të ulta të pragut 

të pronësisë apo kontrollit për sektorë ose raste specifike me rrezik të lartë. Ky rekomandim e 

cilëson kujdesin e ulës së pragut të transparencës së plotë të pronarëve përfitues edhe në rastet 

kur kompanitë përfshihen në prokurimet publike dhe në përdorimin e fondeve publike. Ky 

aspekt nuk është reflektuar tërësisht në kuadrin ligjor që zbatohet në Shqipëri për TPP. 

Forcimi i kuadrit të tij operacional përmes përmirësimeve teknologjike, përsosjeve ligjore dhe 

bashkëpunimit ndërkombëtar do të sigurojë suksesin e tij afatgjatë dhe përshtatjen me praktikat 

më të mira globale të të gjithë kuadrit ligjor dhe institucional të RPP, duke e bërë eficient 

zbatimin e tij. 

Rekomandime  
Realizimi i transparencës së pronarit përfitues final nëpërmjet krijimit të RPP në Shqipëri 

shënon një hap të rëndësishëm drejt transparencës dhe llogaridhënies më të madhe në praktikat 

e biznesit. Duke zbatuar këtë politikë, Shqipëria ri konfirmon angazhimin e saj për të luftuar 

krimet financiare, për t'u përafruar me standardet ndërkombëtare dhe mundësuar rritjen e 

besimit në sistemin e saj ekonomik nga investitorët.  

Me qëllimin modest për të kontribuar në përmirësimin dhe eficiencën në zbatimin e këtyre 

standardeve, bazuar në analizën e sfidave të identifikuara dhe të prezantuara më sipër , disa nga 

rekomandimet e adresuara konsistojnë në: 

1. Aspekte të përmirësimit të Ligjit 112/2020 “Për Regjistrin e Pronarëve Përfitues”, 

të ndryshuar në lidhje me: 

Propozimi 1. Përmirësim i Ligjit 112/2020 Për Regjistrin e Pronarëve Përfitues me qëllim 

evidentimin e pronësisë përfituese për çdo subjekt që fiton statusin “Kontraktor Publik” në një 

Kontratë më Palë Institucion, Ent apo Ndërmarrje me Zotërim Publik. Kontrata apo 

Marrëveshja mund të jetë me kundër shpërblim apo me objekt asete publike dhe licenca 

Kombëtare. 

Ky përmirësim bëhet përmes Ndryshimit të nenit nr. 2 pika 1, Ligji 112/ 2020 me Ndryshime. 

                                                           
32 https://www.fatf-gafi.org/content/dam/fatf-gafi/guidance/Guidance-Beneficial-Ownership-Legal-

Persons.pdf.coredownload.pdf 

https://www.fatf-gafi.org/content/dam/fatf-gafi/guidance/Guidance-Beneficial-Ownership-Legal-Persons.pdf.coredownload.pdf
https://www.fatf-gafi.org/content/dam/fatf-gafi/guidance/Guidance-Beneficial-Ownership-Legal-Persons.pdf.coredownload.pdf

Arsyetim: Ligji detyron të deklarojnë pronësinë përfituese 

vetëm subjektet që janë të regjistruar në regjistrin e biznesit dhe atë të Organizatave. Sugjerohet 

që detyrimi për Deklarim në Regjistrin e Pronarit Përfitues të vlejë për çdo subjekt që fiton 

statusin Kontraktor apo Palë në Marrëveshje me kundër shpërblim, me një ent publik apo SOC 

shqiptare. Kjo jo vetëm për bizneset apo entitetet që fitojnë kontrata përmes Prokurimit Publik 

por edhe të tjera entitete që kontraktohen, angazhohen përmes bazës ligjore që lejon 

konsulencë, lobim, angazhim. Këtu përfshihen edhe Investitorët Strategjik si palë përfituese të 

Programeve me Lehtësira Fiskale dhe Adminsitrative. Duke bërë regjistrim ne regjistrin e 

Pronarëve Përfitues garantohet transparencë dhe kontroll publik dhe institucional i integritetit 

të kontraktorit / të angazhuarit. 

Propozim nr. 2. Ndryshim i Pragut të Deklarimit për Pronësisë Përfituese në 10% (aktualisht 

është 25) për Raste të Bizneseve që punojnë në sektor të caktuar ekonomik apo sektor me risk. 

Propozohet Ndryshim i Nenit 3, Ligji 112/2020, ku shtohet një Pikë me parashikimin 10% e 

zotërimit indirekt dhe evidentohen sektorët e caktuar apo sektorët me risk. 

Arsyetimi: Shqipëria është pjesë e  Iniciativës për Transparence në Industrinë Nxjerrëse EITI 

(Extrative Industries Transaprency Initiative). Shtetet anëtare që e implementojnë këtë standard 

janë të detyruara të zbulojnë pronarët e përfitues të subjekteve të këtij sektori që mbajnë ose 

aplikojnë për licenca për të eksploruar ose shfrytëzuar naftë, gaz dhe minerale. Në disa shtete, 

EITI ka luajtur një rol kryesor në vendosjen e BOT në axhendën e politikave publike dhe 

standardi i aplikuar është transparencë në pragun 10% të Pronarëve Përfitues. Kjo mund të 

aplikohet edhe në sektorë të tjerë me rrisk apo të rëndësishëm për sigurinë kombëtare si Porte, 

Aeroporte apo Infrastrukturë Kombëtare. 

Propozimi nr. 3. Regjistrimi i Plotë dhe Verifikim nga Institucioni ILDKPKI  i Kontrollit mbi 

Pronësisë Përfituese të Subjekteve Ekonomike që kanë lidhje me Zyrtarë dhe Funksionar të 

Lartë Publik të ekspozuar Politikisht. Subjekte të Deklarimit të Aseteve. 

Kjo duke Shtuar një Nen në Ligj, ku garantohet deklarim me prag më të ulët të Pjesës Zotëruese 

dhe po njësoj kontroll periodik nga Institucioni (ILDKPKI Inspektorati i Lartë i Deklarimit dhe 

Kontrollit të Pasurisë dhe Konfliktit të Interesit). 

Arsyetim. Si një masë për të garantuar integritet dhe shmangje të konfliktit të interesit dhe 

influencës në detyrë. 

Propozim nr.4 Të shtohen institucioni ILDKPKI Inspektorati i Lartë i Deklarimit dhe 

Kontrollit të Pasurisë dhe Konfliktit të Interesit si subjekt me te drejta për Akses të plotë në 

dokumentacionin e Regjistrit. Kjo duke shtuar një pike ne nenin 3, pika 7 te Ligjit. 

Arsyetim: Lidhet me kompetencën për Verifikim të Dokumentacionit që Lidhet me Pronësisë 

Përfituese të Subjekteve në Konflikt Interesi apo në Deklarim Asete Pasurore. 

 

2. Përmirësim i Cilësisë së Regjistrit dhe Rritje Kapacitetesh Zyrtarë dhe 

Funksionar Publik 

Propozohet: 

Trajnime dhe Rritje Kapacitetesh për stafin e Qendrës Kombëtare 

të Biznesit që Menaxhon Regjistrin e Pronarëve Përfitues, dokumentacionin dhe praktikën. 

Vizita studimore për shkëmbim njohuri dhe eksperience. Përmirësim i njohurive mbi 

Legjislacionin dhe rëndësinë e Transparencës me Pronarët Përfitues. Auditim të brendshme për 

kushtet e ruajtjes, menaxhimit dhe administrimit të dokumentacioneve për përdorim 

institucional apo publik. 

Hartim i një manuali mbi raportimin statistikor të Përmbushjes së Detyrimit nga Bizneset, 

Përditësimit e të dhënave, mbi tregues për Praktika të Ankimimit dhe Shqyrtimeve Gjyqësore 

përmes Padive. 

Trajnime për Zyrtarë Publik të tjerë mbi konceptin e Pronarit Përfitues dhe Përdorimin e 

Regjistrit të Pronarëve Përfitues në Inspektime, Kontrolle dhe Vlerësime Risku mbi lirinë 

ekonomike, sigurinë e tregjeve dhe shmangien e influencave malinje. 

Arsyetim. Koncepti i Transparencës dhe i Regjistrit mbi Pronarët Përfitues është koncept i ri 

dhe i implementuar relativisht shpejtë në kohë. Legjislacioni 2020 dhe implementimi 2021. 

Kjo ka bërë që shumë procese të kenë vështirësi në kuptueshmëri dhe implementim. Me qëllim 

garantim të funksionalitetit, përmirësimit dhe vijimësisë kërkohet punë sistematike nder 

sektoriale për kuptueshmërinë e procesit dhe aftësim për përdorues zyrtarë apo biznese. 

 

3. Rritja e njohurive dhe kuptueshmërisë tek përfaqësuesve të shoqërisë civile, gazetarë 

dhe aktivistë lidhur me TPP, duke përfshirë mënyrën se si të përdoren të dhënat 

përkatëse për të promovuar angazhim kundër korrupsionit, influencës së huaj dhe për 

të ekspozuar kleptokracinë 

Propozohet: Aktivitete për Nxitje, Rritje Kapacitetesh dhe Fuqizim i aktorëve me rol në 

gjurmimin, evidentimin, denoncimin dhe investigimin e Rasteve Korruptive, Klienteliste, në 

Konflikt Interesi apo Influence. 

Qofshin këto organziata Watchdog, think tank apo rrjete të gazetarisë cilësore dhe investigative. 

Sugjerohen trajnime dhe shkëmbime eksperience me rrjete të gazetarisë investigative që kanë 

shënuar histori suksesi në Investigime të rasteve problematike të fshehjes së Pronarëve 

Përfitues. 

Workshop mbi gjurmimin e Transparencës për Regjistra të Pronarëve Përfitues me organziata 

dhe gazetar në Rajon. Duke synuar nxitjen e gazetarisë investigative mbi influencën e huaj dhe 

rastet e ekspozimit politik. 

Arsyetim: Njohuri, Kuptueshmëri dhe Ndërveprim. 

 

Propozime dhe Rekomandime të tjera: 

 Vëmendje Maksimale ndaj rekomandimeve të Institucioneve dhe Organizmave 

Ndërkombëtare në lidhje me standarde të Transparencës mbi Regjistrin dhe Transparencën 

e Pronarëve Përfitues. Po njësoj edhe mbi praktika të mira. 

 Rekomandohet që verifikimi i informacionit mbi pronarët 

përfitues te mund të përshijë, sipas nivelit të rrezikut, kontrolle sistematike manuale ose të 

automatizuara me bazat e të dhënave relevante qeveritare dhe të tjera të disponueshme 

(p.sh., regjistrat e popullsisë, regjistrin e identifikimit të taksapaguesve, regjistrat e 

automjeteve dhe tokës) si dhe shkëmbime informacione midis vendeve. 

 Konsultim dhe Dialog me grupet e interesit me qëllim evidentimin e vështirësive që 

subjektet raportuese hasin në përditshmërinë e tyre në kuptueshmërinë dhe zbatueshmërinë 

e legjislacionit. Marrja në konsideratë e sugjerimeve/rekomandimeve dhe analizimi i 

problematikave që subjektet hasin, me qëllim reflektimin në legjislacion nëse është e 

nevojshme. 

 Vlerësimin e praktikave më të mira në bashkëpunim me përfaqësuesit e subjekteve 

raportuese dhe grupet e interesit do të mundësoj përmirësimin e praktikave të ndjekura nga 

vendi ynë në procesin e regjistrimit të të dhënave të PP dhe në përditësimin e tyre në RPP.  

Këto rekomandime kanë për qëllim të forcojnë transparencën mbi pronësinë përfituesve, të 

ndihmojnë që kuadri ligjor, rregullativ dhe institucional që operon në Shqipëri, të përputhen 

plotësisht me standardet ndërkombëtare dhe të kontribuojnë në luftën kundër evazionit fiskal, 

korrupsionit dhe financimit të paligjshëm. 

Shtojca 1:  Kuadri ligjor dhe rregullativ i Regjistrit 

të Pronarit Përfitues në Shqipëri  
 

Ligji Nr. 112/2020 “Për Regjistrin e Pronarëve Përfitues”, i ndryshuar me Ligjin Nr. 6/2022 

Për disa ndryshime dhe shtesa në ligjin nr. 112/2020, “Për Regjistrin e pronarëve përfitues”, 

të ndryshuar. 

VKM Nr. 1088, datë 24.12.2020 “Për përcaktimin e mënyrës dhe të procedurave të 

regjistrimit dhe publikimit të të dhënave për pronarët përfitues, si dhe të njoftimit nga 

autoritetet shtetërore kompetente dhe nga subjektet e detyruara”  

VKM Nr. 1090, datë 24.12.2020 “Për përcaktimin e rregullave për funksionimin e regjistrit 

të pronarëve përfitues, për mënyrën e komunikimit në formë elektronike dhe shkëmbimit të 

të dhënave ndërmjet qendrës kombëtare të biznesit dhe organeve përgjegjëse shtetërore, si 

dhe për mënyrën e afatet e komunikimit mes regjistrit të pronarëve përfitues, regjistrit tregtar 

dhe regjistrit të organizatave jo fitimprurëse” 

VKM Nr. 273, datë 12.5.2021 për disa shtesa dhe ndryshime në vendimin nr. 1088, datë 

24.12.2020, të këshillit të ministrave, “Për përcaktimin e mënyrës dhe të procedurave të 

regjistrimit dhe publikimit të të dhënave për pronarët përfitues, si dhe të njoftimit nga 

autoritetet shtetërore kompetente dhe nga subjektet e detyruara”. 

 VKM Nr. 328, datë 18.5.2022 për disa shtesa dhe ndryshime në vendimin nr. 1088, datë 

24.12.2020, të këshillit të ministrave, “Për përcaktimin e mënyrës dhe të procedurave të 

regjistrimit e publikimit të të dhënave për pronarët përfitues, si dhe të njoftimit nga 

autoritetet shtetërore kompetente dhe nga subjektet e detyruara”, të ndryshuar.  

VKM Nr. 352, datë 26.5.2022 për disa ndryshime në vendimin nr. 1090, datë 24.12.2020, të 

këshillit të ministrave, “Për përcaktimin e rregullave për funksionimin e regjistrit të 

pronarëve përfitues, për mënyrën e komunikimit në formë elektronike dhe shkëmbimit  të të 

dhënave ndërmjet qendrës kombëtare të biznesit dhe organeve përgjegjëse shtetërore, si dhe 

për mënyrën e afatet e komunikimit mes regjistrit të pronarëve përfitues, regjistrit tregtar 

dhe regjistrit të organizatave jo fitimprurëse”. 

VKM Nr. 739, datë 23.11.2022 ‘’Për miratimin e procedurave të rimbursimit të masave 

administrative të falura, të paguara, sipas ligjit nr. 112/2020, “Për regjistrin e pronarëve 

përfitues”, të ndryshuar. 

AKT NORMATIV Nr. 12, datë 25.3.2021 ‘’Për disa ndryshime dhe shtesa në ligjin nr. 

112/2020, “Për Regjistrin e Pronarëve Përfitues”. 

Urdhër Nr.25, datë 3.2.2021“Për miratimin e tarifave për lëshimin e ekstrakteve për të 

dhënat e pronarëve përfitues të regjistruar në regjistrin e pronarëve përfitues  dhe tarifave 

për dhënien e informacionit për të dhënat e regjistruara në regjistër, të cilat nuk janë lirisht 

të aksesueshme dhe publike’’ 

https://qkb.gov.al/media/38416/ligji_112_i_perditesuar.pdf
https://qkb.gov.al/media/38416/ligji_112_i_perditesuar.pdf
https://qkb.gov.al/media/38138/ligj-nr-6-2022-p%C3%ABr-disa-ndryshime-dhe-shtesan%C3%AB-ligjin-nr-1122020-p%C3%ABr-regjistrin-e-pronar%C3%ABvep%C3%ABrfitues-t%C3%AB-ndryshuar.pdf

https://qkb.gov.al/media/38127/vendim-2021-05-12-273-1.pdf

https://qkb.gov.al/media/38151/vkm-nr-328-dat%C3%AB-1852022-p%C3%ABr-disa-shtesa-dhe-ndryshime-n%C3%AB-vendimin-nr-1088-dat%C3%AB-24122020.pdf
https://qkb.gov.al/media/38151/vkm-nr-328-dat%C3%AB-1852022-p%C3%ABr-disa-shtesa-dhe-ndryshime-n%C3%AB-vendimin-nr-1088-dat%C3%AB-24122020.pdf
https://qkb.gov.al/media/38151/vkm-nr-328-dat%C3%AB-1852022-p%C3%ABr-disa-shtesa-dhe-ndryshime-n%C3%AB-vendimin-nr-1088-dat%C3%AB-24122020.pdf
https://qkb.gov.al/media/38151/vkm-nr-328-dat%C3%AB-1852022-p%C3%ABr-disa-shtesa-dhe-ndryshime-n%C3%AB-vendimin-nr-1088-dat%C3%AB-24122020.pdf

